
Ainbzixbienb Jixbent Zixsif

Yi. Alsaint zex Ainbzixbienb?

Ainbzixbienb gvp yixxuf nox elzil hubdaifxienb miaityif quifxinb zonxhufzenb, zex
Ainbzixbienb bienbdufyap dolkex nox yinpzonb cuainpssaintbienb. Biaint letzuanl mel
miailcainl zex xiaf mel Yenxvenp miailcainl nox kaildanlxinl zibmut zet mel sufxiait
AIDS mel yenl fainxyifgop hhef nox. Gvp xuainxcuainp caipliaobyap het geinpde“AIDS”
lel gafzet zil cuxzex daibbiaot Ainbzixbienb lap. Ainbzixbienb tit gvp yindgainl gailnol
lixkex neid. Lixde Ainbzixbienb bienbduf laphhex, cux sanlhol yindgainlyind mel
miaityif gonxnep nox, yindgainlyind mel ditkanblif cetcetlex xiabjianb, gai’ lophhex zil
ditkanblif atjiai lil mox, hhefqi dient nad yixhenx nox baint atgaind, de baint liap nox
hox mal zenbzuanb gol yifbainx nox baintyap suanlxuint, yainx de baint letzuanl zil cux

xix lap.

Nei. Ainbzixbienb zex zaib lixde nox?
Ainbzixbienb zutyaob zex tonxgub xienb jifcuf. sua lil moxyind gol albayind lel

sanlneid lixde.




@ Gvp zafseipgaip het, xienb jifcuf zex lixde Ainbzixbienb nox zutyaob tupjienb. Xienb
jifeuf le’ le jil zil lixde nox weilxiaint cux le’le dop.

® Lixde Ainbzixbienb dient weilxiait nox zuldod zex dathot yonp zubsaibqib neid
xifduf.

® Suxyib hhafmoxzex dain zainl zaidgai yonpde Ainbzixbienb bienbduf wuxssaint gop
nox sua hhafmoxzex sua liap zulzaind nox zainlxuix zil cux dient hhop lixde Ainbzixbienb.

® 1/3 nox lixde Ainbzixbienb bienbduf nox yvnxyindhox cainlnoxxianl, v zixyvnx gol

ol bap zaidgai cux ga Ainbzixbienb lixsit svlzixyvnx hox.

Sanl, Gol de Ainbzixbienb hox laphhex lixde Ainbzixbienb bienbduf hox
dathot gvpsanilijit lil gonxzuf zil lixde Ainbzixbienb duap.
Gvp gonxzuf gol senxhuf ganphet gol de Ainbzixbienb hox lil lixde Ainbzixbienb

hienbduf hox ngaidsanljit (suanlxuint wufsot . atyind wud yind . dathot ye canlbeinx . dathot
yonp ngvxdanp . dathot yonp bainbgonx yonbjuib liap) lixde Ainbzixbienb duap.
@ Ainbzixbienb xiaf mattont . diainbhuabjix, geipzix—ba’ ngaix . kvntneid . yopyontcip

hhafmoxzex wan’ fvx nox seixbeidevt liap nox gonxgonb saifsixyap nox lixde’ duap.



® Kolsenp gol altil-almed lil lixde Ainbzixbienb duap.
@ Mozix . zvndyap nga lil lixde Ainbzixbienb duap.

Xi. Laisex yix gol yixhenxcel xienbbienb zil cux ga lixde Ainbzixbienb nox
weilxiaint dodseitcel.
® De xienbbienb hox bit hhafde xienbbienb hox hhop lixde Ainbzixbienb. De’ de

senxzifqib ngopnvd | taicel , zex yainxzenb nox hox le” le hhop lixde Ainbzixbienb, laphhex
zei hhop ga bienbdufyap lixsit jiaphox. Liapsex zil, laisex ga senxzifqib nox hatyap baintyap
yixhenxcel zil cux ga lixde Ainbzixbienb gol lixsit jiaphox Ainbzixbienb dodseitcel lap.

Ngvx. Dathot yonp zubsaibgib neid xifduf zex lixde Ainbzixbienb nox
zonbyaob tupjienb, liapsex zil yonx gaikeil dufpient ngvl, godneip zijit mel miaipgua.
® Xifduf zex weipfaf nox zuldod, mot haihol xifduf letyind mel hainlsai-hhepdop gol

miaipgua nox laphhex, zei haihol hotdvnlgainl gol seipgaip nox. Gai dufpientyap ngvl duinx
jiai ketyit dient dop nox bibmiait weizol xifduf nox lixde Ainbzixbienb.

® Hhaf dathot yonp zubsaibqib. yonp ganljienp nox zubsaibqib gol xiaoxdufgop nox
zubsaibqib, ketyit ga xifduf lixde Ainbzixbienb nox weiphaib dodseitcel.




LMy 2R A “RIFH LRG0 E” , EXEBAIDS,
Ainbzixbienb mel zafgaindzix nox miailcainl zex “Hubdaifxienb Miaityif Quifxinb

Zonxhufzenb”, Yenxenp sufxiait zex AIDS.

Ainbzixbienb ga yindgainlyind mel miaityif xibtont dodguipcel, sainx yindgainlyind mel

miaityif neplif hhafmox, dolkex hatyap nox gantssaint gol zontliob.

Lixde Ainbzixbienb bienbduf yainx zei hhafzex zenbzuanb nox hox el gantssaintzait.

Dex lixde Ainbzixbienb bienbduf nox gantssaintzait mel miaityif xibtont so’de yinpzonb

pubhuaib, laf ga mel kanbbienb neplif veipciptel duap zaidgai, gantssaintzait cux zaindzil
Ainbzixbienb bienbssenp.

FARLBRREREHELRAN, AERERME,
Hhafguanp zex lixde Ainbzixbienb bienbduf hox (Ainbzixbienb bienbduf gantssaintzait)

zop de’de Ainbzixbienb hox (Ainbzixbienb bienbssenp), jienlzex cuainpssaintxienb.

Lixsit jiaphox Ainbzixbienb nox cuxzex de’de Ainbzixbienb hox gol zenbzuanb hhafmox
nox lixde Ainbzixbienb bienbduf hox.

Ainbzixbienb zex Ainbzixbienb bienbduf dolkex nox yinpzonb nox cuainpssaintbienb

zuanl, de lap zil cux xix lap.

12




